
Հ Ն Ա Գ Ի Տ Ո Ւ Թ Յ Ո Ւ Ն  

А Р Х Е О Л О Г И Я  

A R C H A E O L O G Y  

ՀՏԴ՝ 902 .03 

 

ՋՐԱՓԻԻ ԴԱՄԲԱՆԱԴԱՇՏԻ ՊԵՂՈՒՄՆԵՐԸ 

Համազասպ Խաչատրյան, Լարիսա Եգանյան 

ՀՀ ԳԱԱ Շիրակի հայագիտական հետազոտությունների կենտրոն 

Լևոն Պետրոսյան 

ՀՀ ԳԱԱ հնագիտության և ազգագրության ինստիտուտ 

Անդրեաս Ֆուրտվանգլեր, Դորոթեա Մաուերման 

Հալլեի (Գերմանիա) Մարտին Լյութեր համալսարան 

 

Բանալի բառեր՝ փրկարարական պեղումներ, կրոմլեխներ, դամբ-

արաններ, նյութական և հոգևոր մշակույթ, թաղման ծես: 

 Հոդվածում ներկայացված են Ջրափիի դամբարանադաշ-

տերի հայտնաբերման պատմությունը և այնտեղ 2013-2017թթ. 

իրականացված փրկարարական պեղումների հիմնական ար-

դյունքները: Մանրամասն քննվել են դամբարանների կառուցված-

քի, թաղման ձևերի և ծեսերի խնդիրները: Ըստ ուղեկցող նյութերի 

ուսումնասիրության՝ թվագրվել են առանձին դամբարանները և 

դամբարանադաշտերը: Փրկարարական պեղումների արդյունք-

ները նոր նյութ են տվել Ախուրյանի ափամերձ բնակչության վաղ 

երկաթի և երկաթի լայն տարածման ժամանակաշրջանների նյու-

թական և հոգևոր մշակույթի վերաբերյալ:  

Նախաբան. 2013 թվականից Շիրակի երկրագիտական թանգարանի և 

Հալլեի Մարտին Լյութեր համալսարանի հայ-գերմանական համատեղ հնագի-

տական արշավախումբը, Ազատանի երկաթիդարյան հուշարձանախմբի պե-

ղումներին զուգընթաց, հնագիտական հետախուզություն է կատարել Շիրակի 

դաշտի հարավ-արևմուտքում՝ սահմանամերձ Ջրափի գյուղի վարչական 

տարածքում: 

Շիրակի մարզի Ջրափի գյուղը 1977-1982թթ. Ախուրյանի ջրամբարի կա-

ռուցման կապակցությամբ տեղափոխված գյուղերից է: Տեղափոխվել է նաև եր-

կաթգիծը, որը հիմա անցնում է նոր գյուղի միջով: Գյուղի հյուսիսային կողմում 

երկաթգծի պաստառի հորիզոնական անցնելու նպատակով կատարվել է հո-

ղահեռացում, և երկաթգիծը մոտ 10 մետրով ավելի ցածր է շրջակա տարածքի 

մակարդակից: 

Երկաթգծի արևելյան կողմում գյուղի գերեզմանոցն է, արևմտյան կող-

մում՝ քարերից մաքրված դաշտեր, որոնք տարածվում են մինչև «Ղալաչի բլուր» 

բազմաշերտ հուշարձանը: 

Ախուրյանի ջրամբարի շինարարության ժամանակ տեղափոխվել է նաև 

սահմանապահ ուղեկալը, և նշված բլրի վրա տեղադրվել է սահմանային դիտ-

աշտարակ: Որպես հետևանք՝ մասամբ ավերվել է բլրի գագաթից լանջ ձգվող 

բազմաշերտ հուշարձանը: Ըստ հնագիտական հետախուզության արդյունքնե-

րի ու վերգետնյա նյութերի՝ կյանքն այստեղ սկսվել է վաղ բրոնզի դարում և 

շարունակվել մինչև միջնադար: 

Գյուղի գերեզմանոցին հարող հատվածում՝ երկաթգծի համար պատ-

րաստված արհեստական իջվածքի վերին եզրերին, հայտնաբերվեցին ինչպես 

քանդված և ներքև սահած, այնպես էլ կիսաբաց քարարկղային մի քանի դամ-

բարաններ: Դամբարանադաշտը տարածվում է դեպի արևմուտք, հյուսիս ու 

հարավ: Նախնական դիտարկմամբ՝ զբաղեցնում է մոտ 50 հա տարածք: Հարա-

վային կողմում այն ընդհատվում է գյուղի բնակելի կառույցներով, սակայն վեր-

գետնյա նշանները տեսանելի են նաև գյուղի հարավարևմտյան եզրին՝ երկա-

թուղային կիսակայարանին հարավից և արևմուտքից հարող տարածքներում: 

Փաստորեն երկաթգիծը դամբարանադաշտը բաժանել է երկու մասի: 

2013թ. սկսվեցին երկաթգծի համար պատրաստված արհեստական իջ-

վածքի վերին եզրերին դեռևս ամբողջովին չբացված և ներքև սահելու վտանգի 

տակ գտնվող երկու դամբարանների փրկարարական պեղումները: Երկաթգծի 

արևելյան կողմից մինչև «Ղալաչի բլուր» տարածքը պայմանականորեն անվան-

վեց Ջրափիի երկաթիդարյան թիվ 1 դամբարանադաշտ: 

Դամբարան 1 (2013թ.) - Գյուղի գերեզմանոցի հարավային ծայրին՝ դեպի 

երկաթգիծ իջնող լանջի վերին եզրին, բացվեց կոտրված և երկու մասի բաժան-

ված սալ: Հարավային կեսն ընկել էր դամբարանի մեջ՝ կոտրելով կմախքի գան-

գը,իսկ հյուսիսայինը պատով թեքությամբ սահել է ցած: Դամբարանն ունի հյու-

սիսային կողմից սեղմված շրջանի ձև, շարված է անկանոն, տարբեր չափերի 

քարերով, հարավային կողմում երկու շարքով, հյուսիսարևելյան անկյունը՝ 

երեք (Չափագրություն 1): Արևմտյան կողմի քարը բացակայում է, հավանաբար 

հանվել է լանջը կտրելիս: Դամբարանի երկ. 1,10մ է, լայն.-ը՝ 80սմ, խոր.-ը՝ 70սմ: 

Մանկան կմախքն ունի հյուսիս-հարավ կողմնորոշում, աջակողմյան կծկված 

դիրք: Գլուխը թեք՝ դեմքով դեպի արևելք, կոնքի տակ քար էր դրված: Գանգի դի-

մաց գտնվեց մի կճուճ՝ վզի տակ թեք գծերի շարքով: Դամբարանի արևմտյան 

պատին մոտ՝ կմախքի թիկունքից քիչ հեռու, կոթը դեպի կմախքը, դրված էր եր-

կաթից դանակ: Գանգը մաքրելիս միջից դուրս եկավ կարմիր սարդիոնից մի 

ուլունք: 

Դամբարան 2 (2013թ.) Որպես ծածկասալ օգտագործվել է 80սմ x 75սմ և 

120սմ x 100սմ երկու ժայռաբեկոր, նաև, 30սմ x 40սմ չափերով մի քար: Ծածկա-

սալերի կողքերն ամրացված են միջին մեծության քարերով: Դամբարանը ձվա-

ծիր է. երկ. 2,30մ, լայն. գլխի հատվածում՝ 60սմ, կմախքի իրանի հատվածում՝ 

100սմ, ոտքերի մոտ՝ 80սմ, խոր.՝ 50սմ ոտքերի մասում, 95 սմ՝ գլխի հատվածում 

(Չափագրություն 2): Դամբարանախցի տարբեր հատվածներում խորություննե-

րի տարբերությունները պայմանավորված են լանջի թեքությամբ: Ծածկասալը 

հեռացնելուց հետո հյուսիսային պատի տակ բացվեց խնոցի, որից 20սմ խորը՝ 

մեկ այլ սալ՝ կողքերից ամրացված միջին մեծության քարերով: Սալի վրա գտն-

վեց տափակ, սրտաձև քար, որի վրա ընթերցվում է շրջանաձև աչքերով ու բե-

րանով դեմք: Սալը հեռացնելուց հետո բացվեց երկու գանգ: Կմախքի ոտքերի 

տակ՝ դամբարանի արևելյան կողմում, բացվեց կիսված կամ կոտրված մի 

անոթ, որի մեջ կենդանու ոսկորներ են: Դամբարանի արևելյան հատվածում 

գտնվեց բրոնզյա ապարանջանի բեկոր: 

Դամբարան 3 (2013թ.)- Երկաթգծի արևմտյան լանջին՝ թիվ 2 դամբարա-

նից հյուսիս, շարված է նույն ձևի: Ծածկասալը բացակայում է: Դամբարանը կի-

սավեր է, պահպանված մասի լայն.-ը՝ 90սմ, խոր.-ը՝ 90սմ (Չափագրություն 3): 

Հյուսիսային պատի տակ բացվեց մի գավաթ՝ շրջված դիրքով, կողքին՝ կենդա-

նու ծնոտ: 

Դամբարան 1 (2014թ.) – Լանջի վերին եզրից ուղղահայաց դիրքով դուրս 

ցցված կարմիր տուֆից սալը հուշում էր, որ դա դամբարանի կողասալ է: Պեղե-

լիս պարզվեց, որ կարմրավուն տուֆի բարակ սալերից պահպանվել են հյուսի-

սային և արևմտյան կողասալերը: Հարավային կողասալը (բարձր.՝ 92սմ, երկ.՝ 

110սմ) լրացված է եղել գետաքարերի շարքով, որի ստորին շարքն է պահպան-

վել: Արևելք-արևմուտք կողմնորոշմամբ դամբարանի արևելյան կեսը հավանա-

բար հեռացվել է երկաթգծի շինարարության ժամանակ կամ հետագայում ամ-

բողջությամբ սահել է ցած: Դամբարանի երկ-ը 170սմ, խոր-ը 92սմ է: Արևմտյան 

սալի բարձր-ը 90սմ է լայն-ը 82սմ: Կմախքը քայքայված է, որոշ չափով 

պահպանված ոսկորները՝ տեղաշարժված: Արևմտյան կողասալին կիպ դրված 

բացվեց դաշույն և կլորավուն ծայրերով բրոնզյա անզարդ (երկ.՝ 50սմ, լայն.,՝ 

5սմ) գոտի: Կապելու համար գոտու եզրերին մեկական անցք է արված: 

Դաշույնը երկաթից է, երախակալը և կոթի գլխիկը՝ բրոնզից: Ըստ պահպանված 

ոսկորների դիրքի՝ կարելի է եզրակացնել, որ դրանք դրված են եղել աճյունի 

գլխի մոտ (Չափագրություն 4): 

Դամբարան 2 (2014թ.) – Գտնվում է 1-ինի հարևանությամբ: Հողի 

կտրվածքի մեջ տեսանելի էին իրարից մոտ 1 մ հեռավորությամբ դուրս ցցված 

քարեր, որոնց միջանկյալ տարածքում, հողի մեջ կային խեցեղենի բեկորներ: 

Ինչպես ցույց տվեցին պեղումները, ավերված դամբարան է, որից պահպանվել 

էին միայն արևելյան կողմի շարվածքի երեք շարքեր, իսկ արևմտյանից՝ լանջի 

եզրին ութ շարք: Դամբարանի չափերն են. դրսից երկ.-ը՝ 148սմ, ներսից՝ 107սմ, 

պահպանված ամենաբարձր մասը՝ 108սմ: 

Դամբարան 3 (2014թ.) – Գտնվում է լանջի եզրին: Միջին մեծության քա-

րերի 4-5 շարքով, ձվածիրի ձևով կառուցված, արևելք-արևմուտք կողմնորոշ-

մամբ դամբարանն ուներ ծածկասալ, որի կողքերն ամրացված էին մանր քարե-

րով (Չափագրություն 5): Կմախքն ուներ աջ կողքի վրա կծկված դիրք, դեմքով 

դեպի հարավ: Գանգը և կմախքն ամբողջովին փշրված են, գանգի մոտ՝ մի անոթ 

դամբարանի արևելյան պատի տակ, ծնկների դիմաց՝ մի կճուճ: Դամբարանի 

կենտրոնում, կմախքի կոնքի հատվածում, խառը ոսկորների տակ գտնվեց 

դանակ: 

Դամբարան 4 (2014թ.)- Նախորդ դամբարանների դիմաց՝ երկաթգծի 

արևելյան լանջին, կիսավեր պահպանված էր ծածկասալի արևելյան մի փոքր 

մաս, երևում էր արևմտյան պատի շարվածքի մի քանի քար: Ծածկասալը 

նստած էր հարավ-արևելք, հարավ-արևմուտք ուղղությամբ դրված քարերի 

վրա: Դամբարանի կողմնորոշումը հյուսիս-արևելք, հարավ-արևմուտք էր: 

Լանջի վերին հատվածում դամբարանի պատերի շարվածքից պահպանված է 

4-5 շարք, իսկ դիմացը՝ 1-2 շարք: Կմախքի ոսկորները խառն էին: Հավանաբար 

կատարվել է դիամասնատում: Գանգը դամբարանի հարավարևելյան անկյու-

նում էր՝ կոնքի մոտ: Կմախքի վրա կար խոշոր եղջերավոր կենդանու կողոսկր: 

Հարավային պատի մոտ, մարդու կողոսկրերի հետ խառնված էին անասունի 

ոսկորներ: Թաղմանն ուղեկցող նյութեր չկան: Ըստ նախկինում պեղված դամ-

բարանների կառուցվածքի և թաղման ծեսի ընդհանրությունների՝ այս դամբա-

րանը կարող է թվագրվել մ.թ.ա. 10-8-րդ դարեր (Չափագրություն 5): 

2015թ. հնագիտական հետախուզությունը շարունակվեց սահմանային 

գոտում: «Ղալաչի» բլրից մոտ 300 մ հյուսիս-արևմուտք՝ սահմանային գոտին 

եզերող փշալարից ներս՝ Ախուրյանի ջրամբարի ափին, հայտնաբերվեց ևս մեկ 

դամբարանադաշտ, որի մեծ մասը ջրամբարի ջրի մակարդակի բարձրացման 

շրջանում ծածկվում է ջրով: Ջրից ազատված ափամերձ մասում, մակերեսին 

ընդգծվում են կանոնավոր շրջանով կրոմլեխի մեջ առնված, կենտրոնում պահ-

պանված ծածկասալերով դամբարաններ: Որոշ դամբարաններ արդեն իսկ 

լվացված և ավերված են: Ջրի մակարդակի ամենամյա տատանումների և ալիք-

ների ներգործության հետևանքով դամբարաններն աստիճանաբար լվացվում 

են և դատապարտված են ոչնչացման: 

Դամբարան 1 (2015թ.) Թաղումը կատարվել է հատակին շարված մանր 

քարերի վրա հյուսիսային և հարավային կողմում երկուական սալերից, միաց-

ման տեղերում փոքր քարերով լրացված կողասալերով, արևմտյան և արևելյան 

կողմերն անկանոն քարերով շարված, արևելք-արևմուտք կողմնորոշված ուղ-

ղանկյուն սալարկղի մեջ և ծածկվել է 8-10սմ հաստությամբ բարակ սալերով: 

Դամբարանի արևելյան կողմում թաղումից հետո անկանոն քարերով շարված 

մուտքն է: Պատի ստորին մասում դրվել է հարթ մակերեսով քար, նախապես 

ընդգծվել է խցի չափը, դրվել շեմը, այնուհետև թաղում կատարելուց հետո շար- 

վել: Դամբարանի երկ-ը՝ 170 սմ, լայն-ը՝ 1, 07սմ, խոր-ը՝ 80սմ (Չափագրություն 

7): Աճյունը դրվել է արևմտյան պատի տակ ձախ կողքին կծկված դիրքով: Գլու-

խը հյուսիսային պատին կիպ է, կոնքը գրեթե հպված է արևմտյան պատին, ձեռ-

քերը դամբարանի հարավարևմտյան անկյունում են: Ուղեկցող ամբողջ խեցե-

ղենը շարվել է կմախքի վրա: Գանգի աջ կողմում գտնվեց բարակ բրոնզալարից, 

իրար ագուցվող ծայրերով ականջօղ, քիչ ավելի հեռու՝ բրոնզյա նետասլաք, իսկ 

արևմտյան պատի մոտ՝ սևանյան տիպի դաշույն՝ առանց դաստակի գլխամասի 

վերին հատվածի: 

Ուղեկցող նյութերից են նաև կողոսկրերի մոտ գտնված սեղմված գնդի 

ձև ունեցող սարդիոնից և սպիտակ մածուկից փոքրիկ ուլունքները և ոսկու բա-

րակ թիթեղից, ծայրերը վրա բերված, գլանաձև ուլունքը՝ մատների ֆալանգ-

ների մեջ: 

Թաղման խցի անկյուններում դրված էին մեկական տափակ քարեր: 

Ուղեկցող անոթները յոթն են: Խցի հյուսիսարևմտյան անկյունում՝ տափակ 

քարին դրված էր ծորակով մի անոթ, որի վրա կոնքի ոսկորն էր: Այս անոթի 

մոտ՝ հյուսիսային պատին կիպ, դրված էր մի անկանթ կճուճ, արևմտյան 

պատին կիպ՝ սեղմված գնդի ձև ունեցող իրանով, ուղիղ կտրված շուրթով, 

ուսերին արված շրջագծի տակ մեկ շարք թեք գծանախշերով (հատիկանախշի 

կեսի նման) անոթ: Անոթի մեջ ոսկոր կար: Դամբարանի հարավարևելյան 

անկյունում դրված սափորի մեջ ընկած քարերից անոթը կոտրվել է, և մի կեսն 

ընկել է հատակին դրված կենդանական ոսկորների վրա: 

Դամբարան 2 (2015թ.): Առաջին դամբարանից հարավ՝ նույնպես ավեր-

ված հատվածի կտրվածքի եզրին երևացող քարերի մասամբ բացված շարքի 

ուղղությամբ, դրվեց քառակուսի: Բացվեց մանր քարերի լիցքով շերտ՝ դամբա-

րանի զրահը, կենտրոնում երեք հսկա սալերով ծածկված դամբանախցով: 

Կրոմլեխի չափերն են. հյուսիս-հարավ՝ 515սմ, լայն-ը 280սմ: Խցի երկ-ը 2,30մ, 

լայն-ը 125սմ, խոր-ը՝ 135սմ: Պարզվեց, որ թաղումը եղել է հիմնահողային, 

ունեցել է երեք կամ չորս քարից ծածկասալ, որի չորրորդ քարը երկաթգծի 

կառուցման ժամանակ փորված խորը խրամատի արևմտյան կողմում 

առաջացած իջվածքի հետևանքով եզրով քիչ ցած էր սահել: 

Դամբարան 3 (2015թ.) Անմիջապես նախորդի կողքին է, քիչ ավելի խորը 

կատարված, դարձյալ ավերված սալարկղային թաղում: Դամբարանը կառուց-

վել է ուղղահայաց դրված բարակ սալերով, ունի արևելք-արևմուտք փոքր-ինչ 

շեղված կողմնորոշում, մուտքը եղել է արևելյան կողմից, որի վկայությունը, ի 

տարբերություն մյուս երեք կողմերը ձևավորող սալաքարերի, արևելյան կող-

մում հատակին, կողքկողքի դրված երկու համաչափ, նույն բարձրության քա-

րերն են, որոնց վրա շարվել են մուտքը փակող մյուս քարերը: Դամբարանի 

երկ-ը 160սմ է, լայն-ը՝ 90սմ, սալերի բաձր-ը՝ 80սմ: Դամբարանը թալանված է: 

Հայտնաբերվեցին կմախքի մի քանի ոսկոր, փշրված անոթների հատուկենտ 

բեկորներ և բրոնզե իրի մաս: 

Դամբարան 1 (2016թ.) - Ջրամբարի արևելյան բարձրադիր ափին է: Ջրե-

րը լվացել են լանջի երկանքով կատարված թաղումների հողածածկույթը, և մա-

կերեսին ընթերցվում են կողք կողքի դրված դամբարանները եզերող կրոմլեխ-

ներն ու ծածկասալերը: 

Դամբարանի խոշոր քարերով շարված կրոմլեխի տրամ-ը 3,7մ է: Արևել-

քից-արևմուտք հաջորդաբար շարված երեք ծածկասալերի երկուսի չափերն են. 

երկ-ը՝ 140սմ, լայն-ը՝ 80սմ, մյուսը տափակ, անկանոն քար է: Դամբարանը արև-

ելք-արևմուտք կողմնորոշում ունի, հիմնահողային է: Խուցն ունի 140սմ երկ., 

80սմ լայն., խորությունը մակերեսից 110սմ, խցի խոր-ը՝ 60սմ (Չափագրություն 

8): Կմախքն ունի աջ կողքին պառկած, ծնկները ծալած դիրք: Դաստակի ու ծնկ-

ոսկրերի միջակայքում գտնվեց նիզակ՝ շեղբն ուղղված դեպի գանգը: Կոնքոսկ-

րի մոտ՝ գտնվեցին փոքր բերանով մի սափոր ու մի կարաս: Մեկ այլ՝ ավելի 

փոքր կարաս՝ հատակից քիչ բարձր դիրքով, դրված էր հարավային պատին 

կիպ: Վերջինիս մեջ գտնվեց ձվածիր իրանով և նեղ բերանով փոքր բաժակ՝ 

տակը երկաթից դանակ: 

Դամբարան 2 (2016թ.)– Մոտ 2,60մ տրամագծով կրոմլեխից պահպան-

ված է շրջանի կեսը՝ հյուսիսայինից մինչև հարավարևմտյան անկյունը (Չափա-

գրություն 9): Խուցը փոքր ձվածիր է, երկ.-ը՝ 1,30մ, լայն.-ը՝ 100սմ, խոր.-ը՝ 1մ: 

Կմախքն ունի հյուսիս-հարավ, մեջքի վրա պառկած, ծնկները ծալված դիրք, 

դեմքը՝ հարավ: Մանկան մասամբ վնասված գանգի մոտ գտնվեցին զույգ ա-

կանջօղ, ծայրերն իրար մոտեցած, բարակ բրոնզալարից մեծ մեկ այլ ականջօղ, 

նույն ձևի բրոնզալարից մատանի: Վզի մոտ գտնվեցին ապակու մածուկից ու- 

լունքներ, խխունջ և սարդիոնից բազմանիստ մեծ ուլունք: Աջ ձեռքին գտնվեց 

ծայրերը բաց բրոնզյա ապարանջան, գանգի դիմաց, կոնքի, ծոծրակի մոտ և ոտ-

քերի տակ՝ մեկական փոքրիկ անոթ: Ոտքերի տակ՝ դամբարանի հյուսիս-

արևելյան անկյունում, բացվեց իրանին հատիկազարդ նախշով մեծ կճուճ՝ մեջը 

մանր եղջերավոր անասունի կմախք՝ գրեթե բոլոր ոսկորներով (տախտ. 5): 

Դամբարան 3 (2016թ.) - Նախորդից քիչ հարավ երևում էր տափակ, 

հարթ ծածկասալը: Դամբարանը սալապատ հիմքի վրա մանր քարերով 

կառուցված, հյուսիս-հարավ դիրքով, արևելյան ու արևմտյան կողմերում իրար 

կիպ երկուական, հյուսիսայինում մեկ կողասալով ուղղանկյուն քարարկղ է: 

Դամբարանն ավերված էր, հյուսիսարևմտյան անկյունում բացվեցին գանգը 

(առանց կառափի) և կմախքի խառնիխուռն կուտակված ոսկորներ, որոնց մեջ 

նաև դաշույնի կամ սրի ծայրամաս, օղակաձև երկաթյա իրի երկու բեկոր և երեք 

տարբեր ամանների նստուկների հատվածներ կային (տախտ. 6): Թալանված 

դամբարանը լցված էր կառույցի հետ կապ չունեցող քարերով: Դամբարանի 

երկ-ը 1,60մ, լայն-ը՝ 1մ. խոր-ը՝ 55-60սմ (Չափագրություն 10): 

Դամբարան 4 (2016թ.) - Նախորդ դամբարաններից արևելք՝ մակերեսի 

հողածածկույթը բացված լանջի գրեթե եզրին էր, ծառերի արանքից երևում էր 

թափված քարերի մեջ ցցուն, տձև բազալտ:Մաքրելուց հետո պարզվեց, որ փոքր 

կրոմլեխի մեջ առնված քարարկղային թաղում է: Արևելք-արևմուտք կողմնո-

րոշմամբ դամբարանի հատակը սալապատ էր, կողասալերը՝ հարթեցված երե-

սով քարեր, որոնց վրա մինչև հարթ մակերեսով թերթաքարից ծածկասալ դնելը 

միջին մեծության քարեր են դրել, բերել նույն մակարդակի, այնուհետև ծածկա-

սալի շուրջը քարեր շարել, ամրացրել, ապա ծածկել հողով և առել քարաշար 

շրջանի մեջ: Դամբարանի կրոմլեխի տրամագիծը 2,20մ, խցի երկ-ը՝ 120սմ, 

լայն-ը՝ 90սմ. Խոր-ը 70սմ (մուտքի մոտ 80սմ) (Չափագրություն 11): 

Թիվ 4 դամբարանի մուտքը արևելյան կողմից էր: Շարվածքի անկանո-

նությունը հուշում է, որ այն հապշտապ դրվել է թալանելուց հետո: Գրեթե ամ-

բողջությամբ փշրված գանգը գտնվեց խցի հարավային պատի տակ, մյուս ոս-

կորները խառնիխուռն ցրված վիճակում էին դամբարանով մեկ: Խցի հյուսիսա-

յին պատի տակ գտնվեցին կողք կողքի դրված նույն ամանի երկու մասեր: Ամա-

նը տանձաձև իրանով, ուղիղ կտրած շուրթով և փոքր, լեզվականման ծորակով, 

շուրթի տակ խորակոս զարդանախշով անոթ է: Շուրթից ներքև արված են հան-

դիպակաց երկու անցքեր: Կուտակված ոսկորների հետ գտնվեց տափակ բրոն-

զալարից, ծայրերը իրար սեղմված բրոնզյա ապարանջան: 

2017 թվականին շարունակվեցին ափամերձ հատվածի պահպանված և 

մասամբ լվացված դամբարանների փրկարարական պեղումները: 

Դամբարան 1 (2017) - Ջրի իջած հատվածում, ծառերի և թփուտների 

միջև տեսանելի էին արևելք-արևմուտք կողմնորոշմամբ հաջորդաբար շարված 

երեք ծածկասալեր (Չափագրություն 12): Մաքրելուց հետո պարզվեց, որ արև-

ելք-արևմուտք կողմնորոշմամբ հիմնահողային թաղման խուցը եզրող կրոմլե-

խը չի պահպանվել: Խուցն ունի 1,8մ երկ., 1մ լայն., խորությունը՝ մակերեսից 

1,1մ: Կմախքը պառկած էր աջ կողքին, կծկված վիճակում: Ոտքերի մոտ դրված 

էր 3 կավանոթ, գլխի տակ՝ մեկ դաշույն: 

Դամբարան 2 (2017) - Գտնվում է թիվ 1 դամբարանից մի քանի մետր 

արևելք: Մակերեսին տեսանելի էին մի մեծ, տափակ ժայռաբեկոր և մի քանի 

քարեր: Խուցը փոքր-ինչ ձվածիր է, երկ. 1,30մ, լայն. 100սմ, խորությունը մակե-

րեսից 1մ (Չափագրություն 13): Հյուսիս- հարավ կողմնորոշմամբ կծկված դիր-

քով կմախքը պառկած էր աջ կողքին: Կմախքի դիմաց՝ խցի հատակին, դրված 

էին 6 կավանոթներ: 

Դամբարան 3 (2017) Ջրամբարի մակարդակի աննախադեպ իջնելու հե-

տևանքով ափամերձ հատվածում բացվել էին դամբարանների հետքեր, որոնք 

նախկինում տեսանելի չէին: Ջրից ազատված բաց տարածքում ամենուր անկա-

նոն թափված փոքր ու միջին մեծության սպիտակած քարերի մեջ երևում էին 

հողի մեջ թաղված՝ in situ և տեղաշարժված տափակ, մեծ քարեր: Մաքրելուց 

հետո պարզվեց, որ արևելք-արևմուտք ուղղությամբ դրված են 4 խոշոր, ան-

մշակ բազալտյա սալեր, որոնց ընդհանուր երկարությունը մոտ 4,5մ էր (Չափա-

գրություն 14): Ծածկասալերը հեռացնելուց հետո բացվեց դամբանախուցը, որը 

հյուսիսային ու հարավային կողմերում ուներ մշակված տուֆե սալերով կա-

ռուցված պատեր: Խցի արևելյան և արևմտյան կողմերը բաց էին: Արևելյան կող-

մում՝ խցի հատակից բավականին բարձր, դրված էր մի ժայռաբեկոր: Դամբա-

րանում տարբեր ժամանակ կատարվել է երեք թաղում: Տասնամյակներ շարու-

նակ ջրի տակ մնալու հետևանքով կմախքները քայքայված են: Բացի այդ, չնա-

յած խցի մեծությանը՝ 4մ x 0,8մ x1,1մ, նոր թաղում կատարելիս նախկին կմախք-

ները տեղաշարժվել են: Հետագայում թաղումներ կատարելու համար բացվել 

են դամբարանի արևելյան ու արևմտյան եզրերը, տեղաշարժվել նախորդ թաղ-

ման կմախքը, որի վկայություն են արևմտյան կողմում մնացած նյութերից շատ 

բարձր դրված թասը, իսկ արևելյանում գրեթե նույն մակարդակից հայտնաբեր-

ված մարդու ազդոսկրը և խցի վերին հատվածի ժայռաբեկորը, որը, հավանա-

բար, նորաբաց մուտքը փակելու համար էր դրվել: Դամբարանից հայտնաբեր-

վեցին վեց կավանոթ, սարդիոնից ուլունքներ, սևանյան տիպի մեկ դաշույն՝ 

դաստակի գլխիկով, մեկ առանձին դաստակի գլխիկ և բրոնզյա չորս նետա-

սլաք: Առանձնապես ուշագրավ է առաջին՝ ստորին կմախքի կողոսկրերի միջև 

հայտնաբերված, բեղիկները դեպի ներս ծալված նետասլաքը: 

Ըստ հայտնաբերված նյութերի՝ դամբարանները թվագրվում են վաղ եր-

կաթի ժամանակաշրջանով: Նկատի ունենալով հարևանությամբ գտնվող դամ-

բարանների խտությունը և արտաքին նշանների ընդհանրությունը՝ հիմք կա 

ենթադրելու, որ նորահայտ ամբողջ դամբարանադաշտը վերաբերում է նույն 

ժամանակաշրջանին: 

Դամբարանի արևմտյան մասում՝ գլխի մոտ, բացվեց մի կճուճ՝ մեջը ոս-

կորներ, այս մասում բազմաթիվ են կենդանիների ոսկորները: Ընդամենը վեց 

անոթ (մեկի կեսը կոտրված ընկած էր կողքը): Գանգը հյուսիսային պատի կեն-

տրոնում է՝ կիպ պատին դրված, որի վրա էլ ընկել էր հարավարևելյան անկյու-

նում դրված սափորի կեսը. մեջը քարեր էին, որոնցից էլ հավանաբար անոթը 

կոտրվել է: Դամբարանի արևմտյան պատի մոտ՝ կոնքի ոսկորի տակ, բացվեց 

սրի զանգակաձև կամ հատած կոնաձև բռնակի գլխամաս: Արևմտյան պատին 

կիպ դրված էր փոքր-ինչ ձվաձև, ուղիղ կտրված շուրթով անոթ, սրա տակ էլ՝ 

դաշույն: Գնդաձև իրանով ուսերի վրա՝ շրջագծի տակ, մեկ շարքով հատիկա-

նախշ կճուճ կար: 

2013 թ. արշավախմբի կողմից պեղման ենթարկվեց երեք դամբարան: 

Թիվ 1 դամբարանում հայտնաբերվեցին երկաթե դանակ (աղ. 1, նկ. 1) և կճուճ 

(աղ. 1, նկ. 7): Դանակը կրկնում է Հայաստանի մինչուրարտական ժամանակա-

շրջանի նմանատիպ նյութերին, հայտնի են Քեթիի համաժամանակյա թիվ 391 և 

Արթիկի վաղերկաթիդարյան դամբարաններում2: Ջրափիի գտածոյի կրկնօրի-

նակը հայտնաբերվել է Թալինում3: Երկաթե նման դանակներ հայտնի են Թռեղ-

քի մ.թ.ա. IX դարով թվագրվող4 մի շարք դամբարաններում, նաև Նորատուսի 

նյութերում5: Ջրափիի նշված դամբարանում գտնված խեցանոթը (աղ. 1, նկ. 7) 

որոշ ընդհանրություններ ունի Շիրակավանի առաջին պեղավայրից հայտնա-

բերված, IX-VIII դարերով թվագրվող նյութերի հետ6: Նույն թվականին հիշյալ 

դամբարանադաշտի երկրորդ դամբարանում գտնվել են խնոցի, խոհանոցային 

կճուճ, քարից կտեիս և սլաքանման եռանկյունաձև քար (աղ. 1, նկ. 2, 3, 4, 6): 

Խնոցին երկաթի ժամանակաշրջանին բնորոշ օրինակ է (աղ. 1, նկ. 6), որի նմա-

նակները հայտնի են Թալինի վաղերկաթիդարյան 1 և 77 դամբարաններից7, Շի-

րակավանի համաժամանակյա թիվ 114 և 1218, Արթիկի թիվ 6319 և Հայաստանի 

համաժամանակյա այլ հուշարձաններից: Մյուսը ուշ բրոնզի և վաղ երկաթի 

ժամանակաշրջաններում տարածված խոհանոցային կճուճ է: Տուֆից կտեիսի 

նմանակը գտնվել է Ախուրյանի շրջանի Մայիսյան գյուղի մոտակայքում պեղ-

ված ուշբրոնզիդարյան դամբանաբլուրից10: 2013թ. պեղված մյուս թիվ երեք 

դամբարանում գտնվել է մի փոքր վաղ թվագրվող Շիրակավանի թիվ 114 

                                                           
1 Петросян Л.А., Раскопки памятников Кети и Воскеаска (III-I тыс. до н. э.), Изд.-во АН Армянской 

ССР, Ер., 1989, табл. 64, рис. 9. 
2 Хачатрян Т.С., Древняя культура Ширака, Изд.-во Ереванского университета, Ер., 1975, с. 237, 

рис. 151. 
3 Ավետիսյան Հ.Գ., Ավետիսյան Պ.Ս., Արարատյան դաշտի մշակույթը մ.թ.ա. XI-VI դարերում, 

Երևանի պետական համալսարանի հրատ., Եր., 2006. աղ. 59, նկ. 13: 
4 Менабде М., Давлианидзе Ц., Могильник Триалети, Каталог I, Изд.-во «Мецниереба», Тбилиси, 

1968, табл. I-VII. 
5 Мартиросян А.А., Армения в эпоху бронзы и раннего железа, Изд.-во АН Армянской ССР, Ер., 

1964, с. 210, рис. 82. 
6 Թորոսյան Ռ.Մ., Խնկիկյան Օ.Ս., Պետրոսյան Լ.Ա., Հին Շիրակավան, ՀՀ ԳԱԱ «Գիտություն» 

հրատ., Եր., 2002, աղ. XLIX, նկ. 14, 15, 19 և այլն: 
7 Ավետիսյան Հ.Գ., Ավետիսյան Պ.Ս., նշվ. աշխ., աղ. 7, նկ. 8, աղ. 53, նկ. 2: 
8 Թորոսյան Ռ.Մ., Խնկիկյան Օ.Ս. և այլք, նշվ. աշխ., աղ. XLVII, նկ. 4: 
9 Хачатрян Т.С., Артикский некрополь, Каталог, Изд.-во Ереванского университета, Ер., 1979, с. 398. 
10 Պեղումները՝ hայ-գերմանական արշավախմբի, նյութերը պատրաստված են հրատարակության: 

դամբարանի կճուճին11 վզի և ուսերի բարձրությամբ առավել մոտ մեկ կճուճ 

(աղ. 1, նկ. 5):  

Ջրափիի առաջին դամբարանադաշտի՝ 2014 թ. պեղված երեք դամբա-

րաններից առաջինում հայտնաբերվել են բրոնզե դաշույն և ճակատակալ: Դա-

շույնը (աղ. 2, նկ. 3) վաղ երկաթի վաղ փուլից սկսված և Հայաստանի երկաթի-

դարյան տարբեր փուլերով թվագրվող Տոլորսի,12 Վարդաքարի13, Շիրակավա-

նի14, Թալինի15 և Արևելյան Հայաստանի, Շիկահողի16, Նորավանի17, Սիսիանի18 

և բազմաթիվ այլ հուշարձաններից լավ հայտնի սևանյան տիպի օրինակ է: 

2014 թ. պեղված երկրորդ դամբարանը ամբողջովին ավերված էր: Թափ-

ված հողերի մեջ գտնվեց երկաթե անորոշ իրի բեկոր (աղ. 2, նկ. 2): Ի տարբերու-

թյուն առաջին դամբարանի՝ երկրորդում միայն խեցանոթներ էին՝ ուսին սեղ-

մումով արված եռանկյունաձև զարդերով, միջանցիկ անցքով բռնակ ունեցող 

մեկական սափոր, կճուճ և բաժակ (աղ. 2, նկ. 4-6): Սափորների այս տեսակի 

ամենամոտ օրինակներ հայտնի են Շիրակից. Ջրափիից ոչ հեռու գտնվող Ոս-

կեհասկի կատակոմբային թիվ 4 և 5 դամբարաններում19: Կարծես Ջրափիի 

կրկնակը լինի Թռեղքի թիվ 49 դամբարանի օրինակներից մեկը20 և զգալի մոտ է 

նաև Արթիկի թիվ 209 դամբարանի երկկանթ կճուճներին21: Ջրափիի սափորի 

հետ զգալի ընդհանրություններ ունեն նաև Թալինի թիվ 5122 և Արթիկի 209 

դամբարանների սափորները23: Ջրափիի նշված դամբարանի մյուս կավամանը 

վաղ երկաթի ժամանակաշրջանում հայտնի գլանաձև բաժակն է (աղ. 2, նկ. 5), 

որը հայտնի է ինչպես Շիրակի տարածաշրջանի Շիրակավանի 5-8-րդ դարերին 

պատկանող բնակատեղիի շերտերից24, այնպես էլ Քեթիի թիվ 32 և 37 համա-

ժամանակյա դամբարաններից25, նաև Թալինի թիվ 42, 50 և այլ դամբարաննե-

                                                           
11 Թորոսյան Ռ.Մ., Խնկիկյան Օ.Ս. և այլք, նշվ. աշխ., էջ 101, աղ. XLVII, նկ. 4: 
12 Мартиросян А.А., Армения в эпоху бронзы и раннего железа, Изд.-во АН Армянской ССР, Ер., 

1964, табл. XIV, рис.1. 
13 Նույն տեղում, աղ. XVI, նկ. 5. 
14 Թորոսյան Ռ.Մ., Խնկիկյան Օ.Ս. և այլք, նշվ. աշխ., էջ 101, աղ. XIX, նկ. 151: 
15 Ավետիսյան Հ.Գ., Ավետիսյան Պ.Ս., նշվ. աշխ., աղ. 62, նկ. 3: 
16 Xnkikyan Onnik S., During the Bronze, նշվ. աշխ., աղ. XXIX, նկ. 12, 13. 
17 Նույն տեղում, աղ. XXXV, նկ. 1, 2. 
18 Նույն տեղում, աղ. XLII, նկ. 1. 
19 Петросян Л.А., նշվ. աշխ., տախտ. 66, 67: 
20 Менабде М., Давлианидзе Ц., նշվ. աշխ., տախտ. IV, նկ. 195: 
21 Хачатрян Т.С., նշվ. աշխ., էջ 195: 
22 Ավետիսյան Հ.Գ., Ավետիսյան Պ.Ս., նշվ. աշխ., աղ. 33, նկ. 5, 6: 
23 Хачатрян Т.С., նշվ. աշխ., էջ 194: 
24 Թորոսյան Ռ.Մ., Խնկիկյան Օ.Ս. և այլք, նշվ. աշխ., աղ. XLIX. 
25 Петросян Л.А., նշվ. աշխ., տախտ. 57, 61: 

րից26: Ներկայացվող դամբարանի կճուճը (աղ. 2, նկ. 6) աչքի է ընկնում ուսերի 

սահուն անցումով և իրանի քիչ ձգվածությամբ, որի նմանակները Ոսկեհասկի 

թիվ 5 կատակոմբի27 և Քեթիի դամբարանների նյութերն են28: Նշենք նաև, որ 

կճուճների այս տեսակը հատկանշական է մինչուրարտական ժամանակա-

շրջանին: 

Այսպիսով, չնայած ուսումնասիրվող դամբարաններում նյութերի սղու-

թյանը, եղածները բավարար են դրանք ընդգրկելու Հայաստանի մինչուրարտա-

կան ժամանակաշրջանի մշակույթում: 

Ջրափիի թիվ 1 դամբարանադաշտում վերջին միակ դամբարանը պեղվել 

է 2015 թվականին: Ի տարբերություն նախորդի՝ այս դամբարանը համեմատա-

բար հարուստ է ինչպես տարատեսակ կավամաններով, այնպես էլ բրոնզե զի-

նատեսակներով և սարդիոնից ու շաղախից ուլունքներով (աղ. 4): Դամբարա-

նում գտնված չորս կճուճներից փոքր-ինչ առանձնանում է մեկը (աղ. 3, նկ. 2), 

որի զուգահեռները կան Շիրակավանի մ.թ.ա. 9- 8-րդ դարերով թվագրվող թիվ 

11129 և մի շարք համաժամանակյա դամբարաններում՝ նույն թվականին Ազա-

տանում բացված թիվ 530, Չեմշանիսի 1731, Թալինի 1832 և այլ դամբարաններում: 

Մյուս երեք կճուճները (աղ. 3, նկ. 4, 6-7) բրոնզ-երկաթիդարյան ժամանակա-

շրջանում հայտնի խոհանոցային անոթներ են: Ջրափիի թիվ 15 դամբարանում 

գտնված միակ քրեղանի (աղ. 3, նկ. 5) բազմաթիվ օրինակներ հայտնի են հատ-

կապես Թալինի դամբարանային համալիրներում33, Քեթիի թիվ 34, 3834, Ազա-

տանի վերը հիշատակված հավաքածուում: Հետաքրքիր է նաև տվյալ համա-

լիրի երկկանթ կճուճը (աղ. 3, նկ. 3), որի տեսակը, սկսած վաղ երկաթի ժամա-

նակաշրջանից, հայտնի է գրեթե բոլոր հուշարձաններում: Ջրափիի ներկայաց-

վող դամբարանից գտնվել է նաև ծորակով կավանոթ (աղ. 3, նկ. 1): Անոթների 

այս տեսակը հատկապես բնորոշ է Հայաստանի արևելյան շրջանների երկա-

թիդարյան հուշարձաններին (Սիսիան, Զորաց քարեր, Խնածախ, Եղեգնաձոր, 

Մոզ)35, Արարատյան դաշտում՝ Կարմիր բլուր36, Շիրակի դաշտում՝ Ոսկե-

                                                           
26 Ավետիսյան Հ.Գ., Ավետիսյան Պ.Ս., նշվ. աշխ., աղ. 42, նկ. 42, 50: 
27 Петросян Л.А., նշվ. աշխ., տախտ. 67: 
28 Նույն տեղում, աղ. 70: 
29 Թորոսյան Ռ.Մ. և այլք, նշվ. աշխ., աղ. XLVII, նկ. 4: 
30 Պեղումները՝ Հայ-գերմանական արշավախմբի, նյութերը պատրաստված են 

հրատարակության: 
31 Դևեջյան Ս.Հ., Հնագիտական հետազոտություններ Տաշիր-Ձորագետում, «Նաիրի» հրատ., 

Երևան, 2001, աղ. VII, նկ. 4- 7: 
32 Ավետիսյան Հ.Գ., Ավետիսյան Պ.Ս., նշվ. աշխ., աղ. 13, նկ. 2, 4, 6: 
33 Նույն տեղում, աղ. 7, նկ. 3-5: 
34 Петросян Л.А., նշվ. աշխ., տախտ. 59, 62: 
35 Xnkikyan O., նշվ. աշխ., աղ. XLII, XLIII, LIII, LVII, LXI, LXII. 

հասկ37, Շիրակավանում38 և Թռեղքի թիվ 44 դամբարանում39: Դամբարանում 

գտնվել են նաև զենքեր ու զարդեր (աղ. IV): Ուշագրավ է սևանյան տիպի բրոն-

զից դաշույնը (աղ. 4, նկ. 1): Հայտնի են Սևանի ավազանից40, Թալինից41, 

Եվկլուից42, Ադիամանից43, Մակարաշենից44, Զորաց քարերից45, Սիսիանից46 և 

Արևելյան Հայաստանի մի շարք այլ հնավայրերից:  Այս դաշույնի ուշ տարբե-

րակն է Թրեխլիի թիվ 76 դամբարանում գտնված երկմետաղ օրինակը47: Այսպի-

սով, նշված զուգահեռները ցույց են տալիս տվյալ զինատեսակի տարածված լի-

նելը Հայաստանի ողջ տարածքում: Մյուսը բրոնզից երկթև նետասլաքն է, որի 

մի տեսակն էլ հայտնի է ներկայացվող թիվ 4 դամբարանում (աղ. 4, նկ. 3): Նե-

տասլաքների տվյալ տեսակն առանձնանում է թևիկների կիսակլորությամբ, 

որով և մեր օրինակը մի փոքր տարփերվում է վաղերկաթիդարյան նույնատիպ 

մյուս խմբից, (թևիկներն ուղիղ են և թեքված են դեպի դուրս): Ջրափիի օրինակը 

թևիկների ձևով մոտ է Չեմշանիսի որոշ օրինակներին48, Սևանի ավազանից 

գտնվածներին49, ինչպես նաև «Զորաց քարերից»50 և Թալինի թիվ 3551 դամբա-

րաններից հայտնի գտածոներին: Նետասլաքների այս տեսակը, սկիզբ առնելով 

վաղ երկաթի ժամանակաշրջանում, հասնում է մինչև զարգացած երկաթի 

ավարտը: 

2015 թ. թիվ 4 դամբարանում գտնվել են նաև բրոնզի լարից պատրաստ-

ված մեկ մատանի (աղ. 4, նկ. 2) և շաղախից ու սարդիոնից ուլունքներ (աղ. 4, 

նկ. 4): Նշված զարդատեսակները Հայկական լեռնաշխարհի բնակիչների կող-

մից օգտագործվել են՝ սկսած մ.թ.ա. III հազ. մինչև ուրարտական ժամանակա-

շրջան: 

                                                                                                                                                               
36 Եսայան Ստ., Երևան քաղաքի պատմության թանգարանի հնագիտական իրերի կատալոգ, հ. 

III, Երևան քաղաքի պատմության թանգարանի հրատ., Եր., 1972, աղ. X, նկ. 6: 
37 Петросян Л.А., նշվ. աշխ., տախտ. 69: 
38 Թորոսյան Ռ.Մ., Խնկիկյան Օ.Ս. և այլք, նշվ. աշխ., աղ. XLV, նկ. 6: 
39 Менабде М., Давлианидзе Ц., նշվ. աշխ., տախտ. IV, նկ. 181: 
40 Լալայան Ե., Դամբանների պեղումներ Խորհրդային Հայաստանում, «Պետհրատ», Յերևան, 

1931, 157, նկ. 108: 
41 Ավետիսյան Հ.Գ., Ավետիսյան Պ.Ս., նշվ. աշխ., աղ. 62, նկ. 3: 
42 Мартиросян А.А., նշվ. աշխ., էջ 143, նկ. 59: 
43 Նույն տեղում, էջ 158, նկ. 64: 
44 Նույն տեղում, էջ 205, նկ. 79а: 
45 Xnkikyan Onnik S., նշվ. աշխ., աղ. XLI: 
46 Նույն տեղում, աղ. XLII: 
47 Xnkikyan O., նշվ. աշխ., աղ. XLI, նկ. 2-6: 
48 Դևեջյան Ս.Հ., նշվ. աշխ., աղ. XI, նկ. 11: 
49 Լալայան Ե., նշվ. աշխ., էջ 163, նկ. 121, էջ 164, նկ. 126, 128: 
50 Xnkikyan O., նշվ. աշխ., աղ. XLI, նկ. 2-6: 
51 Ավետիսյան Հ.Գ., Ավետիսյան Պ.Ս., նշվ. աշխ., էջ 256, աղ. 60, նկ. 5-9: 

Ջրափիի երկրորդ դամբարանադաշտը. 2016 թ. 

Ջրափիի երկրորդ դամբարանադաշտը գտնվում է առաջինից մոտ մեկ 

կմ արևմուտք՝ զբաղեցնելով հյուսիս-հարավ ձգվող ջրամբարի մոտավորապես 

300 մ երկարությամբ ձգվող, 80-100մ լայնությամբ ափամերձ տարածքը: 2016-

2017 թթ. հայ-գերմանական արշավախմբի կողմից ջրերից ազատված տարած-

քում հայտնաբերվեցին և պեղվեցին յոթ դամբարաններ: 

2016թ. սույն դամբարանադաշտում պեղված թիվ մեկ դամբարանում 

գտնվել են չորս կավանոթ, բրոնզից դաշույն, նիզակի ծայր և երկաթից դանակ 

(աղ. 5): Անոթներից երկուսն (աղ. 5, նկ. 2, 3) ունեն առավել փքուն իրան, որպի-

սիք հայտնի են նաև նույն դամբարանադաշտում 2017թ. պեղված երրորդ և ա-

ռաջին դամբարանների նյութերում, որոնց կանդրադառնանք ստորև: Մյուս 

կճուճը բրոնզ-երկաթիդարյան հուշարձաններում հայտնի խոհանոցային 

կճուճների օրինակ է: Չորրորդ կավանոթը գլանաձև իրանով բաժակն է (աղ. 5, 

նկ. 1): Բաժակների այս տեսակը երևան է գալիս վաղ երկաթի վաղ փուլից և 

գոյատևում է մինչև երկաթի դարաշրջանի վերջ: Դրանք հայտնի են Շիրակա-

վանի բնակատեղիի մ.թ.ա. 9-8-րդ դարեր թվագրվող շերտից,52 Թալինի թիվ 6253 

և այլ դամբարաններից՝ Թազաքենդից54, Քեթիի թիվ 3255 և երկաթի դարաշրջա-

նի մի շարք այլ հուշարձաններից: 

Այստեղից հայտնի բրոնզից պատրաստված հարթ, առանց ուղղահայաց 

միջնաշերտի դաշույնի (աղ. 5, նկ. 5) միակ, առանց միջնաջիղի զուգահեռը Շի-

րակավանի թիվ 656 դամբարանի օրինակն է: Ուսումնասիրվող դամբարանի 

մյուս զինատեսակը բրոնզից նիզակի57 ծայրն է (աղ. 5, նկ. 6), որի աշխատող 

մասը և կոթառի երկարությունները գրեթե հավասար են: Նման համամասնու-

թյամբ երկաթից նիզակի ծայրեր հայտնի են մ.թ.ա. 7-6-րդ դարերին պատկանող 

Խրտանոցի դամբարաններից58: Սույն դամբարանում հայտնի գործիքը երկաթի 

դանակի բեկորն է (աղ. 5, նկ. 7), որի բազմաթիվ զուգահեռները գտնվել են 

Թռեղքի մ.թ.ա. X դարով թվագրված դամբարաններում59: 

2016թ. Ջրափիի երկրորդ դամբարանադաշտի թիվ 2 դամբարանում 

հայտնաբերվել են վեց խեցանոթ, բրոնզից, սարդիոնից ու շաղախից զարդա-

րանքի առարկաներ (աղ. 6): Կճուճներից մեկը (աղ. 6, նկ. 3) մոտ է նախորդ 

                                                           
52 Թորոսյան Ռ.Մ., Խնկիկյան Օ.Ս. և այլք, նշվ. աշխ., աղ. XLIX, նկ. 1-4: 
53 Ավետիսյան Հ.Գ., Ավետիսյան Պ.Ս., նշվ. աշխ., էջ 238, աղ. 42, նկ. 4: 
54 Եսայան Ստ., Երևան քաղաքի պատմության թանգարանի հնագիտական իրերի կատալոգ, Եր., 

Երևան քաղաքի պատմության թանգարանի հրատ., 1967 թ., աղ.  XIV, նկ. 26: 
55 Петросян Л.А., նշվ. աշխ., տախտ. 54, նկ. 5: 
56 Թորոսյան Ռ.Մ., Խնկիկյան Օ.Ս. և այլք, նշվ. աշխ., աղ. XLIII, նկ. 10: 
57 Хачатрян Т.С., նշվ. աշխ., էջ 400: 
58 Мартиросян А.А., նշվ. աշխ., էջ 272, նկ. 105: 
59 Менабде М., Давлианидзе Ц., նշվ. աշխ., տախտ. I-VII: 

դամբարանի անոթին, իսկ երկրորդը (աղ. 6, նկ. 6) պատկանում է երկաթիդար-

յան խոհանոցային խմբի անոթների տեսակին: Երրորդ կճուճը (աղ. 6, նկ. 5) 

նմանակներ ունի վաղերկաթիդարյան հուշարձաններում՝ Թալինի 860, Քեթիի 

3861, Օշականի 4962 դամբարաններ: Չորրորդ երկկանթ կճուճի վաղ օրինակներ 

հայտնի են Արթիկի թիվ 48 և 20963, Ազատանի թիվ 4 դամբարաններում64, Սևա-

նի ավազանում65, Թազաքենդում66: Կճուճների այս տեսակը լավ հայտնի է հենց 

Ջրափի երկրորդ դամբարանադաշտի նյութերից, որոնց մասին կխոսվի սույն 

աշխատանքում: Նշենք միայն, որ տվյալ համալիրները պատկանում են վաղ 

երկաթի ուշ փուլին: 

Այստեղ հայտնի են երկու տարբեր ձևերի բաժակներ (աղ. 6, նկ. 2, 4): Աղ. 

2, նկ. 4 բաժակի նմանը հայտնի է Թազաքենդից67, Թռեղքից68, Քարաշամբից: 

Երկրորդ բաժակը միանգամայն այլ ձևի է՝ հայտնի Քեթիի թիվ 33 դամբարա-

նից69, Սևանից70, Ոսկեհասկի թիվ 4 դամբարանից71 և այլ հնավայրերից72: 

Ջրափիում 2016 թ. պեղված թիվ 2 դամբարանում հայտնաբերված բրոն-

զե ականջօղերը (աղ. 7, նկ. 7) և շաղախից ու սարդիոնից տարատեսակ ուլունք-

ները տիպական են երկաթիդարյան Շիրակավան73, Թաքիա74, Թազաքենդ75, 

Թռեղք76 հնավայրերին: 2016թ. նույն դամբարանադաշտում պեղված թիվ 3 դամ-

բարանը բավականին աղքատ է. գտնվել է երկաթի ինչ-որ գործիքի բեկոր (աղ. 

7, նկ. 8) և վերը նկարագրված թիվ 2 դամբարանի արդեն ներկայացված երկ-

կանթ կճուճի ևս մի օրինակ (աղ. 8, նկ. 3): Այստեղ նույն թվականին պեղված 

թիվ 4 դամբարանում ևս գտնվել են մեկ ապարանջան և միանգամայն նոր 

տեսակի մեկ խեցանոթ (աղ. 8, նկ. 1, 4): Ապարանջանը կտրվածքում կիսակլոր 

73 Թորոսյան Ռ.Մ. և այլք, նշվ. աշխ., , աղ. XLIII: 

է: Այն ևս երկաթիդարյան ժամանակաշրջանում հայտնի նյութերից է, իսկ կա-

վամանը իր ձևով մի փոքր մոտենում է Շիրակավանի ամրոցի կացարաններից 

մեկում գտնվածին77: Ինչպես նոր ձևի անոթի, այնպես էլ բրոնզե հարթ, նոր ձևի 

կոթառով դաշյունների երևան գալը հուշում է նշված դամբարանային համա-

լիրների մ.թ.ա. 9-8-րդ դարերի ուշ փուլին պատկանելու մասին: 

Ջրափիի երկրորդ դամբարանադաշտում 2017 թ. հայ-գերմանական ար-

շավախմբի կողմից պեղվեցին ևս երեք դամբարաններ (աղ. 4-7): 

Թիվ 1 դամբարանի նյութերը գրեթե ամբողջությամբ կրկնում են նույն 

դամբարանադաշտում պեղված և վերը ներկայացված 2016թ. առաջին դամբա-

րանի նյութերը՝ միայն այն տարբերությամբ, որ գլանաձև բաժակի փոխարեն 

գրեթե ուղղահայաց վզով և սեպաձև զարդերով կճուճն է, իսկ դաշույնը նույն 

տեսակն է, միայն ունի միջնաջղեր: Ինչպես նշվեց երկկանթ կճուճը (աղ. 9, նկ. 

2) և փքուն իրանով փոքր գլանաձև կճուճը (աղ. 9, նկ. 1) ամբողջությամբ նույ-

նական են 2016թ. նույն դամբարանադաշտում պեղված, վերը ներկայացված 

թիվ 1 դամբարանի նյութերին, որոնց զուգահեռները, բացի նշվածներից, գտնվել 

են նաև Թալինի թիվ 1478 դամբարանից: Ինչ վերաբերում է բրոնզե դաշույնին, 

ապա նախորդ դամբարանի գտածոյից տարբերվում է վրայի ուղղահայաց 

ակոսներով (աղ.9,նկ. 4): 

Նշենք, որ երկու դաշույններն էլ, պատկանելով միևնույն տեսակին, միմ-

յանցից տարբերվում են միայն առանձին մանրամասներով: Ջրափիի օրինակ-

ներին մոտ են հատկապես Շիրակավանի պատահական գտածոն79 և թիվ 114 

դամբարանում հայտնաբերվածը80, ինչպես նաև Բեշտաշենից հայտնի օրինա-

կը81: Արդեն նշվեց, որ այս դամբարանի միակ նոր տեսակի կավամանը (աղ. 9, 

նկ. 3) ևս իր զուգահեռներն ունի Օշականի թիվ 96 և 9782, Թալինի 8983 ու Թռեղքի 

թիվ 684 դամբարաններում: 

2017 թ. պեղված երկրորդ դամբարանի նյութերը փոքր-ինչ ավելին են, 

քան նախորդինը: Վերջինում գտնվել են վեց խեցանոթներ (աղ. 10): Կճուճներից 

մեկը (աղ. 10, նկ. 1) ամբողջությամբ կրկնում է 2016 թ. Ջրափիի թիվ 2 դամբա-

րանի նյութերը, որոնց նմանակները, ինչպես նշվեց, գտնվել են մի քանի հու-

շարձաններում (Թալին, Քեթի, Օշական և այլն): Այս դամբարանում առկա մյուս 

կճուճը ևս ունի ներճկված վիզ և ուռուցիկ իրան: Զարդարված է իրար մեջ 

հագած եռանկյունիների խմբերով (աղ. 10, նկ. 2), նման կճուճներ են հայտնի 

Թալինի վաղերկաթիդարյան թիվ 1885 և 49,86 59,87 7888 դամբարաններից և Կար-

միր բերդից89: Նշենք, որ կճուճների նշված տեսակը հատկանշական է երկաթի 

ժամանակաշրջանի մշակույթին: Մյուսը զարգացած երկաթի ժամանակաշրջա-

նում տարածված երկկանթ անոթն է (աղ. 10, նկ. 3): Այս դամբարանում գտնվել 

են միմյանցից քիչ տարբերվող 3 քրեղաններ (աղ. 10, նկ. 4,5,6): Անհրաժեշտ է 

նշել, որ քիչ ներս թեքված շուրթով քրեղանները հայտնի են վաղ երկաթի վաղ 

փուլին պատկանող Չեշմանիսի թիվ 1490 և ավերված դամբարանից91: Դրանք 

հետագա դարերում գտնվել են Շիրակավանի IX-VIII դարերով թվագրվող 

երկրորդ պեղավայրից92, Քուչակից:93 Այդպիսիք մեծ թիվ են կազմում Օշականի 

թիվ 60 դամբարանում94 ու այլ հնավայրերում և հետագայում ստանում են 

ափսեի տեսք: 

Ջրափիի երկրորդ դամբարանադաշտում 2017 թ. պեղված երրորդ դամ-

բարանում հայտնաբերվել են վեց կավաման և բրոնզյա զենքերի մի փոքր հա-

վաքածու (աղ. 11, 12): Կավամաններից մեկը (աղ. 11, նկ. 1) ուշ բրոնզի վերջին 

փուլին բնորոշ, վաղ երկաթի շրջանում քիչ հանդիպող անոթ է: Դրանք ավելի 

շատ են Թազաքենդում95 և Թալինի թիվ 32,96 Շիրակավանի երկրորդ դամբարա-

նադաշտի թիվ 120,97 Թրիալեթիի 4998, Չեշմանիի99 վաղերկաթիդարյան թիվ 4 և 

20 դամբարաններում: Մյուս չորս կճուճները (աղ. 11, նկ. 2-5) դասվում են 

2016թ. նույն դամբարանադաշտում պեղված թիվ 1 դամբարանի փքուն իրանով, 

քիչ բարձր վզով տեսակի խմբին: Դրանցից երկուսն առանձնանում են եռան-

կյունաձև զարդապատկերներով (աղ. 11, նկ. 4, 5): Այս նյութերը մինչուրարտա-

կան ժամանակաշրջանին բնորոշ առարկաներ են: Մյուսը նախորդ դամբարա-

95 Եսայան Ստ., Կատալոգ… 1967, նշվ. աշխ., աղ. XIII, նկ. 14: 
96 Ավետիսյան Հ.Գ., Ավետիսյան Պ.Ս., նշվ. աշխ., էջ 215, աղ. 19, նկ. 12: 
97 Թորոսյան Ռ.Մ., Խնկիկյան Օ.Ս. և այլք, նշվ. աշխ., աղ. LXII, նկ. 1: 
98 Менабде М., Давлианидзе Ц., նշվ. աշխ., տախտ. IV, նկ. 193: 
99 Դևեջյան Ս.Հ., նշվ. աշխ., աղ III, նկ. 1, 2: 



Ջրափիի դամբարանադաշտի պեղումները 

177  

նի կճուճի ձևը կրկնող, թեթևակի ներճկված շուրթով քրեղանն է (աղ. 11, նկ. 6): 

Դրանց նմանակները հայտնի են վաղերկաթիդարյան մի շարք հուշարձաննե-

րից (Չեշմանիս, Թալին, Շիրակավան, Թազաքենդ և այլն): Ուսումնասիրվող 

դամբարանում առկա են միմյանցից քիչ տարբերվող բրոնզե նետասլաքներ 

(աղ. 12, նկ. 2, 3, 5, 6) և բրոնզե դաշույն (աղ. 12, նկ. 1): 

Ինչպես տեսանք, վերը նման մի դաշույն էլ հայտնաբերվել է նույն դամ-

բարանադաշտում 2015 թ. պեղված թիվ 1 դամբարանում, որի հետ գտնված կլո-

րացող թևիկներով նետասլաքի համեմատական ուսումնասիրությունը տե՛ս 

նախորդ համապատասխան բաժնում: Ջրափիի նշված դամբարանի մյուս տե-

սակի նետասլաքները (աղ. 12, նկ. 2, 3, 5, 6) նույնպես վաղ երկաթի ժամանա-

կաշրջանում հայտնի տեսակներից են, որպիսիք կան Շիրակավանի երկրորդ 

դամբարանադաշտի մ.թ.ա. XI-IX դարերով թվագրվող թիվ 120100 և 100 դամբա- 

րաններում101 ու Թռեղքում102: Նետասլաքների հետաքրքիր խումբ է հայտնի 

Զորաքարերի թիվ 5 դամբարանում: Դրանց մեջ առկա է նաև սևանյան տեսակի 

դաշույն103: 

Այսպիսով, Ջրափիի երկու դամբարանադաշտերից պեղումներով հայտ-

նաբերված նյութերի սույն ուսումնասիրությունը հավաստում է, որ դրանք հա-

մաժամանակյա են և համապատասխանում են Հայաստանի վաղերկաթիդար-

յան նյութերին և ժամանակագրվում են մինչուրարտական ժամանակաշրջա-

նով՝ մ.թ.ա. X դարի վերջ - VIII դարով: 

Եզրահանգում. Հայ-գերմանական համատեղ արշավախմբի կողմից 

Ջրափիի հուշարձանախմբի հնագիտական հետախուզությունը ցույց տվեց, որ 

այն կազմված է «Ղալաչի բլրի» վրա ու ստորոտում գտնվող բնակավայրից և 

դրա շրջակայքում տարածված դամբարանադաշտերից: Ջրափիի հուշարձանը 

Ախուրյանի ափամերձ իր տեղադրությամբ և կազմակերպման ձևով շատ նման 

է մոտ 12կմ հյուսիս գտնվող Շիրակավանի համաժամանակյա հուշարձանա-

խմբին104:  

Հնագիտական հետախուզությունը, 1-ին և 2-րդ դամբարանադաշտերի 

փրկարարական պեղումները ցույց տվեցին, որ վաղ երկաթի ժամանակաշրջա-

նում այստեղ եղել է մարդաշատ և տնտեսապես զարգացած բնակավայր: Դրա 

լավագույն ապացույցներից է դամբարանների մեծ խտությունը: Երկու դամբա-

                                                           
100 Թորոսյան Ռ.Մ., Խնկիկյան Օ.Ս. և այլք, նշվ. աշխ., աղ. LXXII, նկ. 26-29: 
101 Նույն տեղում, աղ. LXXV, նկ. 13, 14: 
102 Менабде М., Давлианидзе Ц., նշվ. աշխ., տախտ. IV, նկ.193: 
103 Xnkikyan Onnik S., նշվ. աշխ., աղ. XLII, նկ. 1-8. 
104 Թորոսյան Ռ.Մ., Խնկիկյան Օ.Ս. և այլք, նշվ. աշխ., էջ 66-74: 

րանադաշտերում էլ դրանց հեռավորությունը միմյանցից չի գերազանցում 

երկու մետրը, իսկ բազմաթիվ կրոմլեխներ կպած են իրար: 

Դամբարանների կառուցվածքի հիմնական տիպերն են՝ միջին մեծու-

թյան քարաշար կրոմլեխի մեջ վերցված 1. հիմնահողային, 2. սալարկղային, 3. 

քարարկղային դիաթաղումները: 

Դամբարանների գերակշռող մասում կատարված է 1 անձի թաղում, երկու 

դամբարաններում՝ տղամարդու և կնոջ զույգ, համաժամանակյա թաղում, 1 

դամբարանում իրար հաջորդող երկու թաղում: Դամբարաններում, անկախ 

դրանց կառուցվածքից, թաղումները կատարվել են տղամարդիկ աջ, կանայք՝ 

ձախ կողքին պառկած կծկված դիրքով: Թաղմանն ուղեկցող խեցեղենը հայտ-

նաբերվել է կմախքների ոտքերի կամ գլխի մոտ, երկու դամբարաններում 

դրանք դրվել են դիակի վրա: Դամբարաններից հայտնա-բերված նյութերի գե-

րակշռող մասը խեցեղենն է: Հայտնաբերվել են նաև աշխատանքային գործիք-

ներ, արդուզարդի առարկաներ, զենքեր: Հատկանշական է, որ տղամարդկանց 

բոլոր թաղումներում կան տարբեր զինատեսակներ՝ երկաթից կամ բրոնզից 

դաշույններ, նետասլաքներ, նիզակներ: Սա վկայում է նախաուրարտական 

շրջանում տեղի բնակչության ռազմականացված լինելու մասին: 

Ջրափիի դամբարանադաշտերի փրկարարական պեղումները, չնայած 

փոքր ծավալին, նոր նյութեր են տալիս Ախուրյանի ափամերձ տարածքներում 

վաղ երկաթի ժամանակաշրջանում բնակավայրերի տեղադրության ընդհանու-

րության, բնակավայր-դամբարանադաշտ հարաբերակցության, բնակչության 

խտության, տնտեսական բարձր մակարդակի, Հայաստանի համաժամանակյա 

այլ հուշարձանների հետ թաղման ձևերի, ծեսի, նյութական ու հոգևոր մշա-

կույթի ընդհանրության ուսումնասիրության համար: 

РАСКОПКИ НЕКРОПОЛЯ ДЖРАПИ 

Хачатрян А.А., Еганян Л.Г., Петросян Л.А. 

Фуртванглер А., Мауерман Д.  

 

Ключевые слова: спасательные раскопки, кромлехи, погребения, материальная и 

духовная культура, ритуальный обряд. 

Археологическая разведка, произведенная совместной армяно-немецкой 

экспедицией в Джрапи, выявила, что памятник состоит из поселения, которое нахо-

дится как на холме «Калачи», так и у его подножия, и некрополей, которые окру-

жают поселение. Дислокация памятника Джрапи в прибрежной зоне реки Ахурян 

по своей организации поселения и некрополей имеет принципиальное сходство с 

древним Ширакаваном, который находится около 12 км севернее Джрапи. Архео-

логическая разведка и раскопки некрополей показали, что в эпоху железа здесь 

было густонаселенное и экономически развитое поселение. Лучшим доказательст-

вом этого является большая плотность захоронений. В обоих некрополях расстоя-

ние между захоронениями не превышает двух метров, а многие кромлехи соприка-

саются. Захоронения по конструкции в основном трех типов: первый -грунтовые 

захоронения, второй - в каменных ящиках и третий - в ящиках, сооруженных из 

обработанных каменных плит. На поверхности все три типа окружены кромлехами. 

В погребениях в основном захоронен один человек, в двух погребениях вместе за-

хоронены мужчина и женщина, в одной гробнице обнаружены два захоронения, 

проведенные в разное время. Независимо от конструкции гробниц, захоронения 

производились в скрюченном виде: мужчины на правом, женщины на левом боку. 

Сопутствующие материалы, основной частью которых  является керамика, были 

расположены в основном у ног или у головы скелетов. Только в двух случаях 

керамика была расположена на теле. Были также найдены орудия труда, украшения 

и оружие. Характерно, что во всех мужских погребениях найдены разные виды 

оружия: изготовленные из бронзы или железа кинжалы, наконечники стрел и пики 

копий. Это свидетельствует о военизированном характере местного населения. 

Спасательные раскопки некрополей Джрапи выявили интересные материа-

лы о принципах организации и дислокации прибрежных поселений реки Ахурян, а 

также общность соотношения поселений и некрополей в эпоху железа. Материалы 

сообщают новые сведения о густонаселенных пунктах прибрежья реки Ахурян и о 

высоком культурно-экономическом развитии региона. Формы и ритуалы 

захоронений, характер материальной и духовной культуры имеют много общего с 

данными из других памятников Ширака той же эпохи и предоставляют новые 

сведения для изучения истории и культуры древней Армении. 

EXCAVATIONS OF JRAPI NECROPOLIS 

Khachatryan H.H., Eganyan L.G., Petrosyan L.A. 

Furthwangler A., Mauerman D. 

 

Key words: rescue excavations, cromlechs, burials, material and spiritual culture, rite. 

 Archaeological exploration carried out by the Armenian-German joint expedition 

in Jrapi revealed that the monument consists of a settlement located on Kalachi Hill as 

well as at its foot and the necropolises that surround the settlement. Бy the organization of 

the settlement and the necropolises the location of Jrapi monument in the coastal zone of 

the Akhuryan river has a fundamental resemblance to ancient Shirakavan, about 12 

kilometers north of Jrapi. Archaeological exploration and excavations of the necropolises 

showed that in the Iron Age there was a densely populated and economically developed 

settlement. The best proof of it is the high density of burials. In both necropolises, the 

distance between burials does not exceed two meters, and many cromlechs come in 

contact. Burials in the construction are mainly of three types: the first is soil graves, the 

second is in stone crates and the third is in crates constructed from processed stone slabs. 

On the surface, every type is surrounded by cromlechs. Mainly, one person was buried in 

the burials, a male and a female were buried together in two burials, and two burials made 

at different times were found in the same tomb. Regardless of the design of the tombs, 

burials were made in a cramped position: men on their right side, while women on their 

left side. Associated utilities were located mainly at the feet or at the head of the 

skeletons. Only in two cases ceramics were placed on the body. The main part of the 

accompanying material is ceramics. Tools, jewelry and weapons were also found. It is 

typical that in all the male burials different types of weapons were found: daggers made 

of bronze or iron, arrowheads and spearheads. That indicates the paramilitary nature of 

the local population. 

The rescue excavations of Jrapi necropolises provided interesting material on the 

principles of organization and deployment of coastal settlements at the Akhuryan river, 

the generality of the ratio of settlements and necropolises in the Iron Age. The materials 

provide new information on the densely populated areas at the coast of the Akhuryan 

River, and on their high cultural and economic development. The forms and rituals of 

burials, the nature of material and spiritual culture have much in common with those of 

other monuments of the same era in Shirak and provide new information concerning the 

history and culture of ancient Armenia. 

